
BELOFTES

Num 23:19 God is geen man dat Hy sou lieg nie, of ‘n mensekind dat dit Hom sou berou
nie. Sou Hy iets sê en dit nie doen nie, of spreek en dit nie waar maak nie?

2 Kor 1:20 Want hoeveel beloftes van God daar ook mag wees, in Hom is hulle ja en in
Hom amen, tot heerlikheid van God deur ons.

Ps 119:89 Vir ewig o Here staan U Woord vas in die hemele.

Ps 89:35 Ek sal My verbond (Woord) nie ontheilig nie, en wat oor My lippe gegaan het,
sal Ek nie verander nie.

Ps 46:2 God is vir ons ‘n toevlug en sterkte, as hulp in benoudhede is Hy in hoë mate
beproef.

Jes 62:6-7 6) O Jerusalem, Ek het wagte op jou mure uitgesit wat gedurigdeur die hele
dag en die hele nag nie sal swyg nie. O julle wat die Here herinner aan Sy
beloftes – moenie rus nie.

7) en laat Hom nie met rus nie, totdat Hy Jerusalem bevestig en maak tot ‘n
lof op aarde.

Jer 1:12 Toe sê die Here vir my: Jy het goed gesien, want Ek is wakker oor my Woord
om dit te volbring.

SFB You have seen well, for I am ready (watching, alert, to be sleepless) to
perform My Word.

Spr 18:21 Dood en Lewe is in die mag van die tong; en elkeen wat dit graag gebruik sal
die vrug daarvat eet.

Matt 12:37 Want uit jou woorde sal jy geregverdig word, en uit jou woorde sal jy
veroordeel word.

Mark 11:23 Want, voorwaar Ek sê vir julle dat elkeen wat vir hierdie berg sê: Hef jou op
en werp jou in die see – en nie in sy hart twyfel nie, maar glo dat wat hy sê sal
gebeur - hy sal verkry net wat hy sê.

Matt 21:19 en Hy sien ‘n vyeboom langs die pad en gaan daarnatoe; maar Hy het niks
daaraan gevind nie as net blare alleen; en Hy sê vir hom: Laat daar uit jou tot
in ewigheid nooit weer ‘n vrug kom nie! En onmiddellik het die vyeboom
verdroog.

Matt 21:21 En Jesus antwoord en sê vir hulle: Voorwaar Ek sê vir julle, as julle geloof het
en nie twyfel nie, sal julle nie alleen doen wat met die vyeboom gebeur het
nie, maar al sê julle ook vir hierdie berg; Hef jou op en werp jou in die see –
sal dit gebeur.



Ps 103:20 Loof die Here, Sy engele, kragtige helde wat Sy Woord volbring, in
gehoorsaamheid aan die stem van sy woord!

Rom 10:8 Maar wat sê dit? “Naby jou is die Woord, in jou mond en in jou hart. Dit is
die Woord van die geloof wat ons verkondig.”

Rom 10:17 Die geloof is dus uit die gehoor (Woord te hoor), en die gehoor is uit die
Woord van God.

Rom 4:17 Soos geskrywe is: Ek het jou ‘n vader van baie nasies gemaak – voor die
aangesig van God in wie hy geglo het, wat die dode lewend maak en die dinge
wat nie bestaan nie, roep asof hulle bestaan.

Gen 1:26-27 26 En God het gesê: Laat Ons mense maak na Ons beeld, na ons gelykenis, en
laat hulle heers oor die visse van die see en die voëls van die hemel en die vee
en oor die hele aarde en oor al die diere wat op die aarde kruip.

27 En God het die mens geskape na Sy beeld; na die beeld van God het Hy
hom geskape; man en vrou het Hy hulle geskape.

Ps 8:5-7 5 Wat is die mens dat U aan hom dink, en die mensekind dat U hom besoek.

6 U het hom ‘n weinig minder gemaak as ‘n goddelike wese en hom met eer
en heerlikheid gekroon (You have made him lack a little from God).

7 U laat hom heers oor die werke van U hande; U het alles onder sy voete
gestel.

Ps 37:4-5 4 En verlustig jou in die Here; dan sal Hy jou gee die begeertes van jou hart.

5 Laat jou weg aan die Here oor en vertrou op Hom, en Hy sal dit uitvoer;

1 Pet 5:7 Werp al julle bekommernis op Hom, want Hy sorg vir julle.

Ps 55:23 Werp jou sorg op die Here, en Hy sal jou onderhou; Hy sal nooit die
regverdige laat wankel nie.

Matt 6:25-27 25 Daarom sê Ek vir julle: Moenie julle kwel oor jul lewe – wat jule sal eet en
wat julle sal drink nie; of oor jul liggaam - wat jule sal aantrek nie. Is die lewe
nie meer as die voedsel en die liggaam as die klere nie?

26 Kyk na die voëls van die hemel; hulle saai nie en hulle maai nie en hulle
bring nie bymekaar in skure nie, en tog voed julle hemelse Vader hulle. Is
julle nie baie meer werd as hulle nie?

27 Wie tog onder julle kan, deur hom te kwel, een el by sy lengte voeg?



Matt 6:30-31 30 As God dan die gras van die veld, wat vandag daar is en môre in ‘n oond
gegooi word, so beklee, hoeveel te meer vir julle, kleingelowiges?

31 Daarom moet jule jul nie kwel en sê: Wat sal ons eet, of wat sal ons drink,
of wat sal ons aantrek nie?

Matt 10:29-3129 Word twee mossies nie vir n stuiwer verkoop nie? En nie een van hulle sal
op die aarde val sonder julle Vader nie.

30 En van julle is selfs die hare van die hoof almal getel.

31 Wees dan nie bevrees nie: julle is meer werd as baie mossies.

Matt 7:7-11 7 Bid, en vir julle sal gegee word; soek, en julle sal vind; klop, en vir julle sal
oopgemaak word,

8 want elkeen wat bid, ontvang; en hy wat soek, vind; en vir hom wat glo sal
oopgemaak word.

9 Of watter mens is daar onder julle wat, as sy seun hom brood vra, aan hom
‘n klip sal gee;

10 En as hy ‘n vis vra, aan hom n slang sal gee?

11 As julle wat sleg is, dan weet om goeie gawes aan julle kinders te gee,
hoeveel te meer sal julle Vader wat in die hemele is goeie dinge gee aan die
wat Hom bid!

Joh 14:13-14 13 En wat julle ook al in my Naam mag vra, dit sal Ek doen, sodat die Vader in
die Seun verheerlik kan word.

14 As julle iets in My Naam vra, sal Ek dit doen.

Joh 15:7 As julle in My bly en My woorde in julle, al julle vra net wat julle wil hê, en
julle sal dit verkry.

Mark 11:24 Daarom sê ek vir julle: Alles wat julle in die gebed vra, glo dat julle dit sal
ontvang, en julle sal dit verkry.

KJV Therefore I say unto you, what THINGS soever ye desire, when ye pray,
believe that ye received them, and you shall have them.

NV Daarom sê Ek vir julle: ALLES wat julle in die gebed vra, GLO dat julle dit
ONTVANG HET, en dit sal vir julle so wees.

Matt 21:22 En alles wat julle in die gebed vra, sal julle ontvang as julle glo.



1 Joh 5:14-15 14 En dit is die vrymoedigheid wat ons teenoor Hom het, dat Hy ons verhoor
as ons iets vra volgens Sy wil.

15 En as ons weet dat Hy ons verhoor, dan weet ons dat, wat ons ook al vra,
ons die bedes verkry wat ons van Hom gevra het.

NV En aangesien ons weet dat Hy ons gebede verhoor as ons iets so vra,
weet ons ook dat ons kry wat ons van Hom vra.

Ps 50:15 En roep My aan in die dag van benoudheid: Ek sal jou uithelp, en jy moet My
eer.

Ps 34:16 Die oë van die Here is op die regverdiges, en Sy ore tot hulle hulpgeroep.

Ps 34:18 Hulle roep, en die Here hoor, en Hy red hulle uit al hul benoudhede.

Mark 10:27 Maar Jesus het hulle aangekyk en geantwoord: By mense is dit onmoontlik,
maar nie by God nie; want by God is alle dinge moontlik.

Mark 9:23 En Jesus sê vir hom: wat dit betref – as jy kan glo, alle dinge is moontlik vir
die een wat glo.

Job 9:10 Wat groot, ondeurgrondelike dinge doen en wonders sonder getal.

Ps 77:15 U is die God wat wonders doen; U het U sterkte onder die volke bekend
gemaak.

Ps 136:4 Hy wat alleen groot wonders doen, want Sy goedertierenheid is tot in
ewigheid.

Ex 15:11 O Here, wie is soos U onder die gode? Wie is soos U, verheerlik in heiligheid,
gedug en roemryke dade, Een wat wonders doen?

Ps 21:2-4 2 O Here, die koning is bly oor U sterkte, en hoe baie juig hy oor U hulp!

3 U het hom die wens van sy hart gegee en die begeerte van sy lippe nie
geweier nie. Sela.

4 Want U kom hom tegemoet met seëninge van die goeie; op sy hoof sit U ‘n
kroon van fyn goud.

Ps 16:6 Die meetsnoer het vir my in lieflike plekke geval, ja, my erfenis is vir my mooi.

Ps 119:89-90 89 Vir ewig, o Here, staan U woord vas in die hemele (stand firm in the
heavens).

90 U trou (faithfullness) is van geslag tot geslag; U het die aarde bevestig, en
dit bly staan.

Jes 41:10 Wees nie bevrees nie, want Ek is met jou; kyk nie angstig rond nie, want Ek is
jou God. Ek versterk jou, ook help Ek jou, ook ondersteun Ek jou met my
reddende regterhand.



Ps 84:12 Want die Here God is ‘n son en ‘n skild, die Here sal genade en eer gee, Hy sal
die goeie nie onthou aan die wat in opregtheid wandel nie.

“He hold back nothing good from those who walk in the way that is right”.

Ps 5:13 Want U seën die regverdige, o Here, U omring hommet welbehae soos met
‘n skild.

Ps 55:23 Werp jou sorge op die Here, en Hy sal jou onderhou. Hy sal nooit die
regverdige laat wankel nie.

Rom 8:15-17 15 Want julle het nie ontvang ‘n gees van slawerny om weer te vrees nie,
maar julle het ontvang die Gees van aanneming tot kinders, deur wie ons
roep: Abba, Vader!

16 Die Gees self getuig saam met ons gees dat ons kinders van God is;

17 en as ons kinders is, dan ook erfgename, erfgename van God en mede-
erfgename van Christus, as ons naamlik saam met Hom ly, sodat ons ook
saam met Hom verheerlik kan word.

Gal 4:6-7 6 en omdat julle kinders is, het God die gees van sy Seun in julle harte
uitgestuur, en Hy roep: Abba, Vader!

7 Daarom is jy nie meer dienskneg nie, maar kind; en as jy kind is, dan ook
erfgenaam van God deur Christus.

Ps 50:23 Die een wat dank offer, eer My; en die een wat op sy weg ag gee, hom sal Ek
die heil van God laat geniet.

Deut 33:27 Die Ewige God is ‘n woning (refuge/dwelling place), en onder ewige arms; en
Hy het die vyande voor jou uitverdrywe en gesê, verdwelg!

Deut 29:9 Onderhou dan die woorde van hierdie verbond en volbring dit, sodat julle
voorspoedig kan uitvoer alles wat julle doen.

Ps 84:12 Want die Here is ‘n Son en ‘n Skild; die Here sal genade (favour) en eer gee.
Hy sal die goeie nie onthou aan die wat in opregtheid wandel nie (walk in the
way that is right).

Jes 55:11 So sal My woord wees wat uit My mond uitgaan: dit sal nie leeg na My
terugkeer nie, maar doen wat My behaag en voorspoedig wees waartoe Ek
dit stuur.

Jer 29:11 Want Ek weet watter gedagtes Ek aangaande julle koester, spreek die Here.
Gedagtes van vrede, en nie van onheil nie, om julle ‘n hoopvolle toekoms t e
gee.



1 Joh 5:11-15 11 En dit is die getuienis: dat God ons die ewige lewe gegee het, en die lewe
is in Sy Seun.

12 Hy wat die Seun het, het die lewe; wie die Seun van God nie het nie, het
nie die lewe nie.

13 Dit het ek geskrywe aan julle wat glo in die Naam van die Seun van God,
sodat julle kan weet dat jule die ewige lewe het en kan glo in die Naam van
die Seun van God.

14 En dit is die vrymoedigheid wat ons teenoor Hom het, dat Hy ons verhoor
as ons iets vra volgens Sy wil.

15 En as ons weet dat Hy ons verhoor, dan weet ons dat, wat ons ook al vra,
ons die bedes verkry wat ons van Hom gevra het.

Ps 66:19-20 19 Waarlik God het gehoor: Hy het geluister na die stem van my gebed.

20 Geloof sy God wat my gebed nie afwys nie en Sy goedertierenheid (favour,
good deeds) aan my nie onttrek het nie.

Ps 35:27 Laat hulle jubel en bly wees wat ‘n behae het in My geregtigheid, en laat hulle
altyd deur sê: Groot is die Here wat ‘n welbehae het in die voorspoed van sy
knegte.

Ps 32:7 U is ‘n skuilplek vir my; U bewaar my vir benoudheid; U omring my met
vrolike gesange van bevryding. Sela.

Ps 32:10 Die goddelose het baie smarte, maar hy wat op die Here vertrou – met
goedertierenheid sal Hy hom omring.

Ps 68:20 20 Geloofd sy die Here: Dag na dag dra Hy ons; God is ons heil! Sela (Heil =
seëninge, voorspoed, gelukkig, welsyn, welvaart).

“Bessed be the Lord, who daily loadeth us with benefits”.

21 God is vir ons ‘n God van verlossing, en die Here Here het uitkomste teen
die dood.

Ps 20:5 Mag Hy u gee na u hart en al u voornemings vervul (fulfill all thow petitions).

Jes 61:10 Ek is baie bly in die Here, my siel juig in my God, want Hy het my beklee met
die klere van heil (voorspoed, welvaart, welsyn, gelukkig, redding), my in die
mantel van geregtigheid gewikkel.

Ps 5:13 Want U seën die regverdige, o Here, U omring hommet welbehae soos met
‘n skild.



Ps 34:8-11 8 Die Engel van die Here trek ‘n laer rondom die wat Hom vrees, en red hulle
uit.

9 Smaak en sien dat die Here goed is; welgeluksalig is die man wat by Hom
skuil!

10 Vrees die Here, o sy heilliges, want die wat Hom vrees, het geen gebrek
nie.

11 Die jong leeus ly armoede en het honger; maar die wat die Here soek, het
geen gebrek aan enigiets nie.

Jak 1:17 Elke goeie gif en elke volmaakte gawe daal van bo af neer, van die Vader van
die ligte, by wie daar geen verandering of skaduwee van omkering is nie.


